
Во април 1996 година, американскиот секретар за трговија Роналд Х. Браун предводеше трговска 

мисија во Југоисточна Европа за да промовира демократија и трговска размена во регионот, кој 

штотуку излезе од војна. Бидејќи веруваше дека меѓународна трговска размена и повеќе 

инвестиции ќе го олеснат патот кон оддржлива демократија и мир во регионот, тој сакаше лично 

да донесе лидери на фирми од САД за да се сретнат со лидери на бизниси и на властите во 

регионот задолжени за развојот на економијата на новите држави. За жал, секретарот Браун и 34 

други лица трагично загинаа кога авионот со кој патуваа се сруши во близина на аеродромот кај 

Дубровник, пред да можат да ја завршат својата мисија.  

Оваа година, на петнаесетата годишнина од оваа трагична загуба, Амбасадата на САД во 

Хрватска и Канцеларијата на претседателот на Хрватска, организираа заедничка конференција 

насловена “Браун форум: САД и Југоисточна Европа, трговија и инвестиции”,во знак на 

продолжување на таа мисија и во чест на секретарот Браун и неговата делегација.  

Тајмингот на конференцијата беше добар, затоа што се случи во време кога земјите од регионот 

на Југоисточна Европа прават напори да излезат од глобалната економска криза и да изградат 

поодржлив модел за економски развој, трговија и инвестиции. Форумот обезбеди единствена 

можност за лидерите од владиниот и бизнис секторот во регионот да се сретнат со владини 

функционери и бизнис лидерите од САД и да отворат еден широк дијалог за подобрување на 

привлечноста на Југоисточна Европа како дестинација за странски инвестиции и трговија, и за 

создавање на бизнис партнерства помеѓу бизнисите од регионот и тие во САД.  

Форумот исто така промовираше можности за директни контакти помеѓу бизнисите, како и 

контакти со претставници на владите од регионот за да се испитаат можностите за партнерства и 

развој. Амбасадорот Рикер, заедно со претставници на Владата на Република Македонија и 

неколку бизнис лидери од земјата учествуваше на оваа дводневна конференција во потрага по 

можноси за нови економски врски на Република Македонија со земјите од регионот и со 

Соединетите Држави.  

 


